ЗАДАННІ ДА АЛІМПІЯДЫ ПА БЕЛАРУСКАЙ МОВЕ І ЛІТАРАТУРЫ 
Ў 8 КЛАСЕ

1. Зрабіце марфемны аналіз наступных слоў: брэсцкі, пісьменнік, віктарына, пазаўрочная, размеркаваць.
2. Утварыце форму множнага ліку ад наступных назоўнікаў: бервяно, камень. Складзіце з імі  развітыя сказы і зрабіце сінтаксічны разбор.
3. Падбярыце беларускія адпаведнікі да наступных словазлучэнняў : вырастить деревья, вырастить детей, распахнуть окно, распахнуть пальто, текущий момент, текущий счёт.
4. Дапішыце прыказкі: Кінь за сабою,...; Як дбаем, ...; Начлег за сабою не носяць, ...;
5. Напішыце па-беларуску назвы ягад : брусника, голубика, земляника, клубника,  

      клюква, костяника, малина, смородина, черника. 
6. Устаўце ў словы прапушчаныя літары  з ці с : про..ьба, ра..біць, ра..піска, ра..казаць, ра..ьба, рэ..чык, но..ьбіт, перапі..чык.
7. Падбярыце адпаведныя назоўнікі да наступных прыметнікаў : асабовы – асабісты (лёс , займеннік, шчасце, бібліятэка, думка), балотны – балоцісты (бераг, прастор, трава, край, птушка, вада, сцежка), гліняны – гліністы (посуд, зямля, падлога, бераг, міска, дно), драпежны – драпежніцкі (звер, нораў, рыба, звычкі, палітыка, дзюба, позірк).
8. Спішыце прыслоўі, раскрываючы дужкі: (па)абапал, (за)летась, (на)памяць, (на)бягу, (у)абхват, (на)злосць, (на)жаль, (у)глыб,(раз)пораз, (як)раз, (усё)адно, (па)першае, (на)шчасце.
9. Знайдзіце памылкі ва ўжыванні злучнікаў. Запішыце сказы ў выпраўленым выглядзе.

а) Малому было страшна, і ён нікому пра гэта не гаварыў.

б) Мне вельмі хочацца, што пайшоў снег.

в) Кветкі завялі, хаця іх не палівалі.

      10. Пастаўце націск у наступных словах і падбярыце да іх сінонімы: выпадак,  

            фурманка, крыху,кухар.

      11. Выпішыце прозвішчы  паэтаў Клеччыны: Я.Колас, М.Багдановіч, Г.Далідовіч,    

           Л.Мялешка, Р.Барадулін, А.Курыльчык, Л.Завея, А.Дудараў.
12. Вызначце жанр наступных  твораў і назавіце іх аўтараў : 

“О, край родны, край прыгожы”-

“Губаты”-

“Несцерка”-

“Магіла льва”-

13. Запішыце па памяці верш, які вывучалі ў 8 класе. Вызначце  вершаваны  памер гэтага верша.

14. Прыгадайце афарызмы і крылатыя выразы з твораў беларускіх пісьменнікаў.
АДКАЗЫ ДА АЛІМПІЯДНЫХ ЗАДАННЯЎ
      1 .брэс-цк-і, пісь-м-енн-ік, віктар-ын-а, паза-ўроч-н-ая, раз-мер-к-а-ва-ць.
2. бярвёны, камяні.
3.  вырастить деревья - вырасціць дрэвы, вырастить детей -  узгадаваць дзяцей, распахнуть окно – расчыніць акно, распахнуть пальто- расхінуць паліто, текущий момент - сучасны момант, текущий счёт - бягучы рахунак.
4.  Кінь за сабою – знойдзеш перад сабою.

             Як дбаем,так і маем.

             Начлег за сабою не носяць, а ў людзей просяць.
5. брусника - брусніцы, голубика – буякі (дурніцы), земляника - суніцы, клубника – клубніцы (трускалкі), клюква - журавіны, костяника - касцяніцы, малина - маліны, смородина - парэчкі, черника - чарніцы. 
6. просьба, разбіць, распіска, расказаць, разьба, рэзчык, носьбіт, перапісчык.

7. асабісты – лёс, шчасце, бібліятэка, думка; асабовы – займеннік.
      балотная – трава, птушка, вада; балоцісты – бераг, прастор, край, сцежка. 
            гліняны – посуд, падлога, міска; гліністы – зямля, бераг, дно.
                  драпежны – звер, рыба, дзюба; драпежніцкі – нораў, звычкі, палітыка, позірк.
8.  паабапал, залетась, на памяць, на бягу, у абхват, на злосць,

       на жаль, углыб,раз-пораз, якраз, усё адно, па-першае, на шчасце.
            9.    а) Малому было страшна, але ён нікому пра гэта не гаварыў.

       б) Мне вельмі хочацца, каб пайшоў снег.

       в) Кветкі завялі, бо іх не палівалі.
           10.   выпадак – здарэнне, нагода, прыгода, падзея, дзея, справа эпізод, факт,  

                   гісторыя.  

                   фурманка – падвода, воз, калёсы.

                   крыху, крыху – трохі, няшмат, нямнога, мала, небагата, недастаткова. 

                   кухар – повар, кулінар, кашавар.
          11.   Л.Мялешка, А.Курыльчык, Л.Завея
          12.   “О, край родны, край прыгожы”-верш, Я.Колас

      “Губаты”- апавяданне, Г.Далідовіч

      “Несцерка”- камедыя, В.Вольскі

      “Магіла льва”- паэма, Я.Купала

